
 թիվ       ___124___   որոշման
  Կ Ա Ն Ո Ն Ա Կ Ա Ր Գ
«ՎԱՆԱՁՈՐԻ ՊԱՏՎԱՎՈՐ ՔԱՂԱՔԱՑԻ» ԿՈՉՈՒՄ ՇՆՈՐՀԵԼՈՒ ՄԱՍԻՆ
ԸՆԴՀԱՆՈՒՐ ԴՐՈՒՅԹՆԵՐ
1. Վանաձոր քաղաքի հանրության առջև ունեցած բացառիկ և անուրանալի ավանդի, երկարամյա անբասիր գործունեության խրախուսման և արժանիքների ճանաչման նպատակով սահմանվում է «Վանաձորի պատվավոր քաղաքացի» կոչումը (այսուհետ՝ կոչում ): 

2. Կոչումը շնորհվում է ՀՀ և օտարերկրյա քաղաքացիներին` անկախ ազգությունից, սեռից, դավանանքից, քաղաքական հայացքներից:

3. Կոչումը շնորհվում է Վանաձորի համայնքի ավագանու որոշմամբ: 
4. Կոչումը Վանաձոր քաղաքի բնակիչների կողմից քաղաքացու ակնառու, բացառիկ արժանիքների բարձրագույն գնահատականն է: Այն կոչված է խթանելու քաղաքացիների աշխատանքային և հասարակական ակտիվության բարձրացմանը, խրախուսել Վանաձոր քաղաքի սոցիալ-տնտեսական զարգացման գործում ներդրած ջանքերը, երիտասարդ սերնդին հայրենասիրության ոգով դաստիարակումը:

5. Կոչումը շնորհվում է քաղաքացու կենդանության օրոք:

6. Կոչումը շնորհվում է տարին մեկ անգամ և հանձնվում է «Վանաձորի օր» տոնակատարությունների ժամանակ, եթե Վանաձորի համայնքի ավագանին այլ որոշում չի կայացնում:

7. Կոչումը չի կարող շնորհվել այն անձին, որն ունի չմարված կամ չհանված դատվածություն: 
8. Կոչմանը արժանացած անձին հանձնվում է պատվոգիր, Վանաձորի պատվավոր քաղաքացու վկայական ու կրծքանշան և պատվո ալ ժապավեն` «Վանաձորի Պատվավոր քաղաքացի» վերտառությամբ: Պատվոգրի, վկայականի, կրծքանշանի և ժապավենի ձևերը հաստատում է Վանաձորի համայնքի ավագանին:

«ՎԱՆԱՁՈՐԻ ՊԱՏՎԱՎՈՐ ՔԱՂԱՔԱՑԻ» ԿՈՉՈՒՄ ՇՆՈՐՀԵԼՈՒ ՀԻՄՔԵՐԸ ԵՎ ԿԱՐԳԸ

9. Կոչում շնորհելու հիմքեր են`

ա) երկարամյա մեկենասային կամ բարեգործական գործունեությունը,

բ) տնտեսության, գիտության, մշակույթի, առողջապահության, կրթության և սպորտի բնագավառներում ունեցած նշանակալից ավանդը, որն ստացել է միջազգային կամ հանրապետական ճանաչում,

գ) քաղաքացիական կամ ծառայողական պարտքը կատարելիս անձի կողմից կատարված հերոսական գործողությունները,

դ) Վանաձոր քաղաքի պատմամշակութային ժառանգությունը պահպանելու և զարգացնելու, նրա բնակիչների  իրավունքներն ու օրինական շահերը պաշտպանելու գործում ունեցած մեծ ավանդը,

ե) պետական և հասարակական գործունեության մեջ, ժողովրդավարության և հրապարակայնության առաջընթացի, հոգևոր ու մտավոր ներուժի զարգացման ասպարեզներում ունեցած ձեռքբերումները,

զ) պետական շինարարության, արդյունաբերության, քաղաքաշինության, ճարտարապետության, զինվորական և ոստիկանական ծառայության, մարդու իրավունքների պաշտպանության բնագավառներում ունեցած մեծ ավանդը,

է) շրջակա միջավայրի պաշտպանության գործընթացում երկարամյա արդյունավետ գործունեությունը,

ը) Հայաստանի Հանրապետությունում և դրա սահմաններից դուրս Վանաձոր քաղաքի հեղինակության բարձրացման գործընթացում ունեցած մեծ ներդրումը,

թ) Վանաձոր քաղաքի և այլ քաղաքների միջև բարեկամական հարաբերություններ հաստատելու գործում ունեցած անուրանալի ավանդը:

10. Կոչումը կարող է շնորհվել տարեկան մինչև 3 անձի:

11. Կոչմանը ներկայացվող անձի համաձայնությունը պարտադիր է:

12. Կոչումը շնորհելու առաջարկությամբ կարող են հանդես գալ`

ա) Լոռու մարզպետը,

բ) Վանաձոր համայնքի ղեկավարը,

գ) Վանաձոր համայնքի ավագանու անդամը կամ անդամները,

դ) Վանաձորի աշխատանքային և ստեղծագործական կոլեկտիվները,

ե) Վանաձորում գրանցված և գործող հասարակական կազմակերպություններն ու  հիմնադրամները,

զ) նախաձեռնող խմբերը:

13. Առաջարկության իրավունք ունեցող սուբյեկտները կոչմանը կարող են ներկայացնել միայն մեկ թեկնածություն:

14. Կոչումը շնորհելու առաջարկությունը ներկայացվում է Վանաձորի համայնքի ավագանուն, իսկ յուրաքանչյուր առաջարկ ուսումնասիրվում է առանձին` կոչմանը ներկայացվող անձին վերաբերող հետևյալ փաստաթղթերի առկայության պայմաններում.

ա) առանձնահատուկ վաստակի մասին վկայող փաստաթղթերի պատճենները,

բ) հայտնագործությունների, գյուտերի, նվաճումների մասին վկայող նյութերի և փաստաթղթերի պատճենները,

գ) կենսագրական տվյալներ:
15. Այն անձանց դեպքում, որոնց նկատմամբ նախկինում բացասական որոշում է կայացվել, Կոչում շնորհելու առաջարկությունը կարող է ուսումնասիրվել միայն առաջ քաշված հանգամանքների և դրդապատճառների փոփոխման պարագայում: Բացառությամբ կանոնակարգի 10-րդ կետով ամրագրված սահմանափակման՝ տեղական ինքնակառավարման մարմինների մեկ գումարման ժամանակահատվածում նույն անձի թեկնածությունը չի կարող առաջադրվել մեկ անգամից ավելի:

16. Գործող Պատվավոր քաղաքացիների թիվը չի կարող գերազանցել 30-ը:

17. Կոչում շնորհելու հարցը Վանաձորի համայնքի ավագանու նիստին է ներկայացվում Վանաձոր համայնքի պաշտոնական կայքում թեկնածուի մասին տեղեկություն հրապարակելուց հետո:

18. Մինչև իրենց լիազորությունների ավարտը կոչմանը չեն կարող առաջադրվել`

ա) պետական բարձրաստիճան պաշտոնյաները,
բ) ՀՀ ԱԺ պատգամավորները,
գ) Վանաձորի համայնքի ղեկավարը և ավագանու անդամները:

19. Կոչում շնորհելու որոշման մասին տեղեկացվում է թեկնածուին, իսկ որոշումը պարտադիր ենթակա է հրապարակման:

ՎԱՆԱՁՈՐ ՔԱՂԱՔԻ ՊԱՏՎԱՎՈՐ ՔԱՂԱՔԱՑԻՆԵՐԻ ԻՐԱՎՈՒՆՔՆԵՐԸ ԵՎ ԱՐՏՈՆՈՒԹՅՈՒՆՆԵՐԸ
20. Վանաձորի պատվավոր քաղաքացիները սեփական անվան հետ հրապարակայնորեն կարող են օգտագործել նշված կոչումը:

21. Վանաձորի պատվավոր քաղաքացիներն ունեն Վանաձորի տեղական ինքնակառավարման մարմինների պաշտոնատար անձանց մոտ արտահերթ ընդունելության իրավունք
22. Սույն կանոնակարգը այլ իրավունքներ և արտոնություններ չի սահմանում:

ՌԵԳԱԼԻԱՆԵՐԻ ՀԱՆՁՆՄԱՆ ԵՎ ՎԱՆԱՁՈՐԻ ՊԱՏՎԱՎՈՐ ՔԱՂԱՔԱՑԻՆԵՐԻ ՄԵԾԱՐՄԱՆ ԿԱՐԳԸ
23. Վանաձորի պատվավոր քաղաքացու պատվոգիրն ու վկայականը ստորագրում է Վանաձորի համայնքի ղեկավարը:

24. Վանաձորի պատվավոր քաղաքացու պատվոգիրը, վկայականը, կրծքանշանը և պատվո ալ ժապավենը “Վանաձորի Պատվավոր քաղաքացի” կոչմանն արժանացած անձին հանձնվում է հանդիսավոր պայմաններում քաղաքի տոնին նվիրված միջոցառումների ժամանակ Վանաձորի համայնքի ղեկավարի կողմից, Վանաձորի համայնքի ավագանու անդամների և քաղաքացիների ներկայությամբ:

25. Վանաձորի պատվավոր քաղաքացիների անունները ժամանակագրական կարգով անցկացվում են Վանաձորի Պատվո գրքում:

26. Վանաձորի Պատվավոր քաղաքացիները տեղական  ինքնակառավարման մարմինների կողմից հրավիրվում են պետական, տեղական տոներին նվիրված միջոցառումներին և այլ հիշարժան իրադարձություններին:

27. Պատվավոր քաղաքացու մահից հետո ժառագներին է մնում  Վանաձորի պատվավոր քաղաքացու պատվոգիրը, Վանաձորի պատվավոր քաղաքացու վկայականը, Վանաձորի պատվավոր քաղաքացու կրծքանշանը:

28. Վանաձորի համայնքի ավագանու որոշմամբ կարող է.

ա) այն տան վրա, որտեղ ապրել է պատվավոր քաղաքացին, փակցվել հուշատախտակ, 
բ) Վանաձորի պատվավոր քաղաքացու անունը հավերժացվել այլ կերպ:

ԿՈՉՈՒՄԻՑ ԶՐԿԵԼՈՒ ՀԻՄՔԵՐԸ
29. Այն անձը, որին շնորհված է «Պատվավոր քաղաքացի» կոչումը, Վանաձորի համայնքի ավագանու որոշմամբ կարող է զրկվել այդ կոչումից հանցագործության մեջ մեղադրվելու դատավճիռը ուժի մեջ մտնելուց հետո:
30. Անձին կոչումից զրկելու դեպքում Վանաձորի պատվավոր քաղաքացու պատվոգիրը, վկայականը, կրծքանշանը, պատվո ալ ժապավենը ենթակա են վերադարձման: Վանաձոր քաղաքի Պատվո գրքում կատարվում է համապատասխան գրառում:

31. Այն անձը, որը զրկվել է կոչումից չի կարող երկրորդ անգամ առաջադրվել այդ կոչմանը:

32. Այն քաղաքացիների համար, որոնք ապօրինի դատապարտվել են, բայց հետագայում արդարացվել, կոչումը վերականգնվում է համայնքի ավագանու որոշմամբ:
